
LO-TEMA

DA HEINI HOFMANN

H Vatgas, bovs e vadels domineschan
ses maletgs, per la gronda part en for-
mat spezialmain grond, quai che ha
da far cun sia malsogna dals egls.
Sco motiv permanent da sia pictura
ha el tscherni lI'icona dals animals
dal bain puril, la vatga. Quella ha el
represchenta cun in'exactadad quasi
surelevada sin la pastgira, a la riva
dal lai u — bain in da ses pli enconu-
schents maletgs — en l'iert («Kuh im
Krautgarten»). Il pictur turitgais ed ami
da Gottfried Keller ¢ dentant propi ve-
gni enconuschent pir cun ses chavals
galoppants da la «Gotthardpost», ina
pictura che ha cuntanschi tar il public
status da cult. Ils arments én era pre-
schents sin quest maletg, ma be sin la
fugia dals chavals. ..

lls onns d’emprendissadi e da viadi

Rudolf Koller, naschi ils 21 da matg
1828 sco figl d’in mazler ed ustier da
Turitg, sa decida gia da giuven mat da
daventar artist. In emprim viadi da stu-
di al maina a Stuttgart, nua ch’el skizze-
scha chavals arabs en las stallas dal retg
Wilhelm I da Wiirttemberg.

A Tacademia d’art a Diisseldorf da-
venta el ami dad Arnold Bécklin e via-

In maister da l'idilla champestra

Rudolf Koller — il pli impurtant pictur d’animals dal 19avel tschientaner

gescha cun el a Bruxelles. Ld emprenda
el d’enconuscher en la galaria roiala la
pictura d’animals dal baroc flam, ed el ¢
da I'idea cl’ins pudess far meglier. En il
Louvre a Paris exercitescha il giuven ar-
tist da copiar ils vegls maisters. In se-
giurn a Minca ed en Baviera sura al por-
ta ils emprims success cun ses studis
d’animals. A medem temp, betg il da-
vos sin fundament da I'amicizia cun il
pictur lucernais Robert Ziind, sa dedi-
tgescha Koller pli e pli a la pictura da la
cuntrada.

La muntogna cloma

Tranter ses viadis viva Koller en sia citad
natala, nua ch’el installescha in refugi al
Ziirichhorn ch’era da quel temp anc sel-
vadi. La po el lavurar al liber, savens vi
da plirs maletgs, e ses animals pon sa
mover sin vastas pastgiras.

En il ravugl stimulant citadin fa el
amicizia cun contemporans interessants
sco Jacob Burckhardt, Gottfried Keller e
Richard Wagner. Ma adina puspe vegn
el attratg da la champagna e da la mun-
togna.

Ses viadis da studi al mainan al Lai
Rivaun e pliras giadas en il Haslital e sin
il Hasliberg, nua che setablescha ina
vaira colonia d’artists. Dus onns viva el
schizunt 13, ensemen cun picturs amis, a

«Al bavraduir» (1865, ieli sin taila da glin) - in dals paucs maletgs che Koller ha resguarda era ils animals pitschens.

. .

moda fitg simpla en ina tegia en la Ri-
chisau (Glaruna).

La vatga, I'animal-simbol

Sper la pictura da la cuntrada («Gle-
tscher am Sustenpass») ed observaziuns
precisas da la natira («Ahornstudie aus
Richisau») sa deditgescha Koller adina
puspt a la vatga — 'animal-simbol tran-
ter ils animals da niz da l'agricultura —
ch’era da quel temp betg mo ina furnitu-
ra da latg e da charn, mabain serviva er
sco manadira. Koller la picturescha a
moda real-natiralistica («Kuh im Kraut-
garten», «Friedli mit der Kuh»). Mintga-
tant stattan era nursas e chauras model.

Sper ils studis da la natira creescha
Koller era lavurs d’atelier pli grondas sco
per exempel «Idylle am Haslibergy» u
«Herbstweide», cumbinaziuns
mentalas da gruppas da figuras da pictu-
ras singulas da pli baud, constructs idil-
lics d’elements natiralistics.

Mintgatant sa mussan ils animals da
Koller en acziun dinamic-dramatica
(«Heuernte bei drohendem Gewitter,
«Gotthardpost») u alura en letargia glo-
rifitggada  («Mittagsruhe»). Suenter in
viadi a Paris sa fa plinavant valair ina
midada en la tscherna da las colurs, ils
maletgs vegnan pli clers (<Auf der Wei-
de», «Midchen mit Rind»).

orna-

- -

«Gotthardpost» — in maletg da cult

Ina coincidenza favuraivla: La direc-
ziun da la Viafier svizra nordost
tschertga in regal da cumia per Alfred
Escher. Questa incumbensa cuntan-
scha Koller a la culminaziun da sia
forza creativa — e tras quella daventa
el definitivamain renuma. Koller sa
decida da prender il Gottard sco te-
ma, siond che Escher ¢ sta in dals ini-
ziants da la construcziun dal tunnel.
Lidea decisiva per il motiv dinamic
da la charrotscha da posta duai den-
tant esser vegnida da sia dunna Ber-
tha. Tar la charrotscha sa tracti dal
model tudestg «Berlina», da quel

temp il «Volkswagen» tranter las
charrotschas da chavals.

Era questa pictura renumada sa
sviluppa, sco bleras autras, sur diffe-
rents stgalims, pliras skizzas ed in
sboz d’ina charrotscha a dus chavals,
enfin a la cumposiziun definitiva da
la charrotscha a tschintg chavals — ina
da las ovras las pli popularas da l'art
svizzer. Per Padmiratur silenzius dad
oz &si grev da chapir pertge che Kol-
ler, fitg critic cun sasez, n'aveva betg
gronda simpatia per quest maletg:
«El na posseda betg bler d’ina pictu-
ra. Il meglier ¢ atgnamain il titel.»

«Posta dal Gottard», (1873, ieli sin talia da glin) — il pli enconuschent maletg da Koller.

cleras.

Lidilla champestra

La trilogia da temas Prealps, agricultura,
animals dal bain puril, unescha Koller ad
in mund paschaivel che ruaussa en sasez.
La realitad ideala sa reflectescha cun I'idil-
la reala. Il citadin sa mova en quest mund
puril sco in artist turist ch'evitescha da
tschufragnar sias mongias cun grascha.

El clegia detagls da la natira e cum-
primescha quels ad in entir. «Mintg'ovra
d’art sto 'emprim vegnir ponderada e
sentida, e pir lura vegnan en agid ils stu-
dis copiads da la natira.» El descriva sez
quai chel tschertga: «In maletg simpel e
vair.» Qua tras salva el I'idilla champe-
stra en in mund gia demistifitga.

Surtut er perquai ch’el na senta betg
gronda renconuschientscha en l'agen
pajais, fa Koller adina puspe viadis pli
lungs, uschia en I'Ttalia e la Frantscha
dal sid, nua ch’el survegn novs impuls
per 'applicaziun da la glisch e I'elecziun
da las colurs.

Renconuschientscha tardiva
Cura che sia vesida daventa pli e pli flai-
vla, sposta el sia lavur adina dapli dal li-
ber en latelier e picturescha gronds for-
mats cun temas enconuschents. «Ins &
main sclav da la natira... ed adattescha
en furma e colur tut meglier als basegns
dal maletg. II sforz spiertal ¢ artistica-
main pli eleva ch’il copiar da la natira —
quai po er far la fotografia.»

Finalmain, ils davos onns da sia lavur

«Mattatscha cun vade» (1866, ieli sin taila da glin) — in maletg dal temp da las colurs

artistica, cumenzan ils museums svizzers
a sinteressar per ils maletgs da Koller.
Luniversitad da sia citad natala al dat il
titel da docter honoris causa. Per ses
70avel anniversari vegn realisada ina
grond’exposiziun da giubileum. Ma il re-
num tardiv cuntanscha in signur vegl e
permala. Las novas stailas al tschiel arti-
stic da Turitg sa numnan Hodler e Se-
gantini.

I1 1899 viagescha Koller anc ina gia-
da a la Riviera ed inscuntra sin ses viadi
a chasa a Firenza ses ami Bocklin per la
davosa giada. Ses davos onns da la vita
sto el renunziar da malegiar e dissegnar.
Ils 5 da schaner 1905 mora el en sia cha-
sa «Zur Hornau» al Ziirichhorn. Sia fos-
sa sin il santeri Sihlfeld stat en retscha
cun quella da Gottfried Keller.

Infos davart il tema

La Chasa d’art a Turitg posseda in
grond dumber d’ovras da Koller. Per-
vi da lavurs da renovaziun n’én ellas
il mument betg exponidas. En la bu-
tia da la Chasa d’art survegn ins den-
tant anc per 49 francs il catalog da la
davosa grond’exposiziun comme-
morativa.

Infos sut www.kunst-haus.ch/
shop u via telefon 01 253 84 84.

Animals da niz
en la pictura

Quel che crai da pudair far a maun
da picturas dals vegls maisters studis
exacts davart las razzas d’animals,
quel sa sbaglia. Quai vala er per Kol-
ler che di sez: «Atgnamain &si tuttina
tge ch’ins malegia, umans u animals,
jau per exempel sun creschi si tranter
animals. I na dependa dentant betg
da las vatgas e da lur razzas, jau vi ma-
legiar grondas furmas e tacs colu-
rads.»

Questa libertad artistica sa mussa
per exempel en il fatg ch’il vade sin la
pictura «Gotthardpost» che fugia dals
chavals appartegna sin l'emprima
skizza al muvel tacld, sin la pictura
definitiva a las vatgas brinas. Era la
vatga sin il maletg «Herbstweide» mi-

da il chau alv da la vatga dal Sim-
mental sin la skizza preliminara en in
chau tacla.

Picturs che lavuravan en diffe-
rents pajais, sco Koller u Segantini,
han plinavant savens transporta
tratgs specifics da razzas d’animals da
niz sur ils cunfins dal pajais, surtut
cura che la pictura vegniva finida en
atelier. Per Koller ési cler ch’ina bu-
na cumposiziun n'¢ betg cuntan-
schibla unicamain cun meds dal na-
tiralissem. I dovra il «<mument suge-
stiv», la «copulaziun da la fantasia e
dal spiert cun il pudair e savair. Per-
quai ston ins far attenziun cun inter-
pretar las razzas d’animals da vegls
maisters.

«Pulain davant en» (1850, rispli sin pupi) - «Vatga en curtin d’ervas», (1857/58, ieli sin taila da glin) — la vatga la pli enconuschenta
ina da las bleras studias d'animals. da Koller.

«Chavals al bigl» (1842, rispli sin pupi), 67 cudeschs cun skizzas cun bel e bain 4000 dessegns ha Koller fatg en sia vita.

«Sis chauras» (1854, rispli sin pupi). Dessegns eran per Koller be in med per cuntanscher la finamira: «<Malegiar é I'incumbensa dal
pictur, na il skizzar.»

l COLUMNA

DA JOST FALETT

Sur Bumaun avain nus legi ils
giavischs da la prominenza
per 'onn nov. Economs e politi-
chers, da la pps enfin tar il ps ed
ils sindicats, tuts pretendan cre-
schientscha. Creschientscha eco-
nomica per segirar las plazzas da
lavur, per segirar las instituziuns
socialas, per savair pajar las me-
siras per proteger noss ambient.
Senza creschientscha nagin
bainstar e nagina segirezza — tu-
ni unisono.

Tge duai crescher?

L’economia duai crescher —
tuttas e tuts &n d’accord.
Tgenina creschientscha dentant
¢ giavischada? Dapli autos — da-
pli vias — dapli sgols — dapli sur-
fabricaziuns — dapli canera — da-
pli accidents sin via — dapli con-
sum dad alcohol — dapli anti-
biotica — dapli psichiaters — da-
pli advocats da divorzi — ...?
Han ils davos trenta onns cre-
schientscha economica aug-
menta la qualitad da viver?

La creschientscha economica
vegn mesirada cun il pro-
duct naziunal brut (PNB — tud.
BIP), quai ¢ la svieuta da 'entir
stadi. Il PNB cuntegna dentant
er: mintga quint dal dentist,
mintga accident sin via, ils custs
da las malauras, dals virs en I'in-
ternet, ils custs per cumbatter
novas malsognas,... E il PNB
ina mesira duvrabla per la quali-
tad da viver, per il bainstar?

Quant ditg creschientscha?

Nus duvrain ina creschien-
tscha per 3%, pretenda
noss minister d’economia. Be
uschia ¢ segira per noss pievel
in avegnir en prosperitad. Cre-
schientscha da 3% signifitga: 2x
dapli en 23,5 onns / 4x dapli en
47 onns / 16x dapli en 94 onns.
Vulain nus quai ? En 47 onns

4x dapli autos?

4x dapli autos, 4x dapli vias, 4x
dapli invalids, 4x dapli abita-
ziuns secundaras, 4x dapli...? E
co duai esser pussaivla ina cre-
schientscha senza fin en ina
Svizra che na crescha betg — en
in mund che na crescha betg?

! I ‘gi che pretenda ina tala cre-

schientscha n’enconuscha
betg I'istorgia dal gieu da schah:
In Brahman sabi aveva avant
blers onns inventa en I'India il
gieu da schah e regala quel a ses
retg. Il retg & sta intganta ed ha
permiss al Brahman in giavisch
che correspundia a sia ritgezza.
Quel ha giavischa sin 'emprim
quader dal gieu da schah in
graun e sin mintgin dals pro-
xims adina il dubel. Il retg & sta
impressiuna dal giavisch modest
ed ha cumenza ad emplenir ils
quaders cun grauns — ha den-
tant stul vesair che il 53avel
quader avess cuntegni la racolta
da furment mundiala dad in
onn — e ch’i restian anc 11 qua-
ders !

Dat creschientscha
dapli segirezza?

Dapi 1968 ¢ il PNB creschi
en Svizra per 50% — suen-
ter la reducziun da la chareschia.

En nossas plazzas da lavur ve-
gnidas pli segiras? Avain nus
dad avair main tema che noss
geniturs da perder la plazza,
chattan giuvnas e giuvens oz pli
facil ina plazza? En 'AVS e I'as-
sicuranza d’invaliditad per nus
pli segiras che avant 40 onns?
Pajain nus pli facilmain la cassa
da malsauns? Essan nus pli
sauns che noss geniturs? Han
las regiuns periferas profita da
la creschientscha? Essan nus pli
cuntents? E la qualitad da viver
creschida? E la differenza tran-
ter ritgs e paupers sa diminui-
da? Vai meglier cun 'ambient?
— Schizunt per las fatschentas sa
creschientscha esser privlusa. Il
matg dal 2003 ha il professer
d’economia da Son Gogl F.
Malik ditg ad interprendiders
che spetgavan recepts per la
creschientscha da lur mena-
schis: «La creschientscha sco
princip strategic maina la
fatschenta inevitablamain en

la desditga.» Betg mo la Swis-
sair n’ha fatg quella experien-
tscha.

Globalisaziun
sco soluziun?

uests dis tschertga il WEF

a Tavau pussaivladads per
promover la creschientscha da
I'economia mundiala. Quella
saja necessaria tant per ils pajais
ritgs sco per ils pajais dal Terz
mund. Ha la globalisaziun gida
ils paupers? Exempels: Il con-
sum da café ¢ creschi ils davos
diesch onns per 20% — dentant
ils purs da café gudognan oz —
cun excepziun da Havelaar —
anc in terz da quai ch’els guda-
gnavan avant in decenni.
Ubain la mangola (Baumwol-
le): CUSA subvenziunescha la
branscha da mangola cun 1,65
milliardas dollars 'onn. Senza
questas subvenziuns savessan ils
pajais en svilup — predestinads
per questa producziun — ex-

portar lur mangola per in
pretsch 70% pli aut. Senza ina
politica da dumping dals stadis
industrials fiss en Burkina Faso
be anc la mesadad da la popu-
laziun povra. I dat auters exem-
pels sco il zutger, la soja, il fur-
ment,... Ils pajais dal Terz
mund na dovran ni creschien-
tscha da Peconomia mundiala
ni novas tecnologias — er betg
la tecnologia da gens — per nu-
drir lur populaziun: I dovran
be in martga fair. Leconomia
mundiala ¢ creschida — la po-
vradad ¢ restada.

! I 'gi che pretenda creschien-

tscha sto er respunder a
questas dumondas — u almain
prender il temp per reflectar
sche nus essan sin la dretga via,
u sch’i fiss forsa da midar in pau
la direcziun — ed el sto differen-
ziar sin tge champ ed en tge re-
giun che nus avain da basegn
creschientscha. Per ils interes-
sads e las interessadas datti di-
versas publicaziuns sur da quest
tema. La pli actuala & «Urs P.
Gasche/Hanspeter Guggenbiihl:
Das Geschwitz vom Wachstum,
orell fiissli 2004».

Ins pudess damai dir: Tgi che pretenda creschientscha exponenziala na sa betg da tge

ch’el discurra.

MAD




GLINDESDI, ILS 29 DA MARS 2004 1 3

Tschintg idioms en trais provinzas

La situaziun dals Ladins dolomitans

DA BARBLA ETTER, BULSAUN

M lis Ladins dolomitans han per gron-
da part ils medems problems sco ils
Rumantschs dal Grischun. Els han
tschintg idioms che vegnan discurrids
en differentas vals muntagnardas, ed
els cumbattan gia ditg per dapli ren-
conuschientscha, dapli meds finan-
zials e dapli dretgs. La situaziun en las
Dolomitas ¢ dentant anc pli cumpli-
tgada ch’en il Grischun. Las valladas la-
dinas én situadas en trais provinzas dif-
ferentas: la Val Gherdéina e la Val Badia
sa chattan en la provinza Bulsaun (BZ),
la Val Fascia en la provinza Trento (TN)
e Fodom ed Ampezzo appartegnan tar
Belluno (BL). Quai signifitgescha che
las differentas regiuns n’han betg las me-
demas premissas politicas. Las provinzas
Bulsaun e Trento ¢n unidas en la regiun
Tirol dal sid ed han in statut d’autono-
mia che renconuscha ils Ladins sco atg-
na gruppa linguistica. Els vegnan
sustegnids dal stadi ed han dapli dretgs
che lur vischins en la provinza Belluno.
Quels na survegnan nagin sustegn ed il
ladin na vegn er betg instrul en scola.
Questa tripartiziun da las vals ladinas
fatga tranter ils onns 1923 ¢ 1927 ¢ ina
restanza dal faschissem ed ha vuli de-
struir per adina la lingua ladina.

lls idoms ladins
Hoz quint’ins cun var 30000 persunas
che discurran ladin en las Dolomitas e
quellas sa repartan tut tenor definiziun

sin tschintg u schizunt sis idioms: Ils dus
idioms ferms chattain nus en la Val
Gherdéina e la Val Badia, damai en la
provinza Bulsaun. Il badiot vegn tut te-
nor puntg da vista anc sutparti en I'idiom
mareo.

Da cumbatter il pli ferm per lur exi-
stenza han ils dus idioms ampezan e fo-
dom. Il lieu central da 'ampezan ¢ Corti-
na d’Ampezzo, quel lieu, nua che ils em-
prims gieus olimpics d’enviern da I'ltalia
han gi lieu 'onn 1956. Il turissem e la
strategia dals faschists da trametter novs
abitants da lingua taliana en la regiun
han dentant gia periclitd fermamain
suenter 'emprima guerra mundiala 'am-
pezan. Il fascian che sa chatta en la pro-
vinza da Trento giauda er ina tscherta au-
tonomia, tge che vul dir, che a scola ve-
gnan instruidas duas uras ladin ad emna.

Grischun sco exempel

Er en Val Badia e Val Gherdéina na vegn
instrui bler dapli ladin. Quellas vals han
ina scola paritetica. Quai vul dir che la
mesadad da l'instrucziun vegn fatga per
tudestg e 'autra mesadad vegn fatga per
talian. Tiers vegnan anc duas uras ladin
ad emna. Ils Ladins dolomitans én suen-
ter lur scolaziun trilings, tge che porta
avantatgs en la vita da lavur.

Quest sistem da scola chaschuna den-
tant discussiuns, perquai che ils scolars
r’han ala fin da lur instrucziun obligato-
ria betg usche bunas enconuschientschas
da lur lingua materna. Savens vegn il Gri-
schun e ses sistem da scola cita sco exem-

pel. Sco exempel vegn il Grischun gugent
er duvra en dumondas che reguardan las
medias: Ils ladins han mo ina gasetta em-
nila: «La Usc di Ladins». I dat dentant
anc parts ladinas u parts che rapportan
davart ils Ladins en gasettas da lingua tu-
destga e taliana. Tar il radio e tar la televi-
siun datti er mo emissiuns singulas e betg
in emettur ladin. Ils ladins sa giavischas-
san ina gasetta quotidiana, ed in radio
che emetta tut il di. Ma las finanzas man-
can ed er la basa legala che duess suste-
gnair las medias dad ina lingua minorita-
ria manca. In dals pli gronds problems ¢
la tripartiziun faschistica, che n'¢ betg
vegnida eliminada suenter la segunda
guerra mundiala.

Ladin standard

Uss manca il medem status politic per tut
ils Ladins ed en emprima lingia 'ampe-
zan ed il fodom han tratg la curta. Ma er
tut ils Ladins han tratg la curta, pertge
ck’ina collavuraziun surregiunala ¢ en
questa situaziun natiralmain pli difficila.
Quai vul er dir, ch'ils Ladins n’¢n betg en
il medem circul electoral e chigl & grev
dad unir las forzas sin il champ politic.

Tuttina datti uniuns e collavuraziuns
da tut ils Ladins: L'Union Generela di La-
dins dla Dolomites represchenta tut ils
Ladins, «La Usc di Ladins» unescha tut las
Vals, ed uss datti cun il Ladin Standard
ina lingua da scrittira surregiunala. Quella
correspunda al rumantsch grischun ed ha
sco il RG fin uss betg mo purtd in'unifica-
ziun, ma bleras discussiuns.

Ils Ladins dolomitans n’¢n betg
lunsch davent dal cunfin sviz-
zer, dentant san ins en Grischun
pauc da noss parents linguistics.
En ina retscha preschenta La
Quotidiana ils Ladins, lur regi-
un e lur problems. Sco ent-
schatta oz ina curta survista da
lur situaziun.

IIs tschintg idioms ladins

LA PRESCHENTAZIUN DA LEMNA

Dretg matrimonial e dretg d’ierta

M La broschura «Dretg matrimonial e
dretg d'ierta» dal Departament federal
da giustia e polizia infurmescha davart
la letg, ils dretgs e duairs dals consorts,
il dretgs dals bains matrimonials, il
dretg d'ierta ed il divorzi. Ella respunda a
moda concisa a dumondas sco las suan-
dantas: Tgeninas ¢n las premissas per ma-
ridar? Tge num portan consorts e lur uf-
fants? Tge dretg da burgais han ils consorts
e lur uffants? Pertge vegn duvra in contract
matrimonial? Tge po vegnir fixa cun in te-
stament u in contract d’ierta? La broschu-
ra accessibla sur chatti.ch ¢ vegnida edida
I'onn 2000 — il text che suonda & actualisa
e correspunda a la versiun 2010.

Sch'in per decida da maridar, sto’l sa
drizzar a I'uffizi da stadi civil al lieu da
domicil da la spusa u dal spus. Per ck’ils
spus possian
maridar,
ston els tenor
lescha esser
maiorens,
quai vul dir
avair almain
18 onns. La
spusa ed il spus na dastgan betg esser pa-
rents en lingia directa. Uschia & per
exempel exclusa la letg tranter fragliuns
e fragliuns d’ina vart.

Per la celebraziun da la maridaglia
duain ils spus inoltrar ina dumonda a
l'uffizi da stadi civil al lieu da domicil
da la spusa u dal spus ensemen cun in
attest da domicil (emess da la controlla
d’abitants resp. da l'uffizi d’annunziar
persunas) ed in attest da stadi civil
(emess da l'uffizi da stadi civil dal lieu
da burgais). Persunas estras ston per re-
gla agiuntar anc ils documents davart
naschientscha, schlattaina, num, ap-

e dretg d'ierta

Dretg matrimonial

Cuverta da
la broschura
«Dretg ma-
k. trimonial e
dretg d'ier-

da maridaglia. Cuffizi da stadi civil
examinescha lura la dumonda ed als
communitgescha en scrit, sche la mari-
daglia possia avair lieu.

La celebraziun da la maridaglia civila
¢ publica ed ha lieu en preschientscha da
duas perditgas maiorennas determinadas
dals spus. En la localitad da la maridaglia
dumonda l'uffizial resp. I'uffiziala da sta-

1) Nadia Taramer
21 Waga Braur Tarmner
3] MNadia Braur
4) MNada Braur

Eravum-Tarrer

Nadhia Brawy e Christan Tapner vulan mandar @ giavschan uffants. Py

Chostian Tanmer
Chasfan Tannar
Chirstiar Braiw
Chistian Tanner Braum Liffants: Braun

Sche Madia e Christion tschernan ¥ run da famigia Tanner alur dasigan
els divrar en il mintgadi er § num dalanza Tenner-Braun (cun siritg
drurvun). Sl num da fanvgha sa cloma Brawn, alur port &5 53

LiVants: Tarme
Uiffanrs, Tanmear
{iffanrs, Braun

Tge num portan consorts e lur uffants? (model).

partegnientscha ad ina famiglia, stadi
civil e naziunalitad. Suenter ston ils
spus explitgar persunalmain a l'uffizial
resp. l'uffiziala da stadi civil chels
adempleschan tut las premissas per ma-
ridar e ch’i na dat nagins impediments

di civil, sci’ils spus vulan s'unir tras il
liom da la letg. Schels affirmeschan do-
madus la dumonda, vala la letg sco con-
cludida. Suenter ston ils consorts e las
perditgas suttascriver l'inscripziun en il
register matrimonial.

Tgi gida en cas da difficultads en la letg?

En cas da difficultads en la letg pon
ins sa drizzar sulet u ensemen ad iz
post da cussegliaziun da letg u da fami-
glia. Quel n’emprova betg mo da gi-
dar tar conflicts en la relaziun, mabain
cusseglia er tar problems d’educaziun
e tar dumondas da budget.

Sck’ins na chatta nagina soluziun
tar problems da letg — per exempel,
sche in dals consorts na va betg d’ac-
cord en ina fatschenta impurtanta da
famiglia u sche il consort resp. la con-
sorta n'ademplescha betg ses duairs —,
alura pon ins sa drizzar sulet u ensemen
a la dretgira per la protecziun da la letg.
Quella vegn I'emprim ad empruvar
d’intermediar e da conciliar. Eventual-
main fa ella endament duairs negligids.
Sche quai na gida nagut, ordinescha el-
la sin proposta las mesiras previsas en
la lescha. Ella po numnadamain: fixar
Pimport en daners ch’@ necessari per il
mantegniment da la famiglia; disponer
che a quella persuna che n'ademple-
scha betg ses duair da mantegniment
vegnia deducida directamain da la pa-
jala contribuziun al mantegniment per

la famiglia e che quella vegnia surdada
ala consorta resp. al consort; pretender
dals consorts da sa dar vicendaivlamain
infurmaziuns davart lur relaziuns fi-
nanzialas; scumandar a quella persuna
che sfarlatta la facultad da famiglia da
disponer da tschertas parts da sia atgna
facultad senza il consentiment da la
consorta resp. dal consort; ordinar la
separaziun dals bains.

Sche las difficultads en la letg &n
usche grondas che la convivenza sma-
natscha la sanadad u la segirezza eco-
nomica, han ins il dretg da dissolver il
tegnairchasa communabel er cunter la
voluntad dal consort. En quest cas
pon ins medemamain appellar a la
dretgira per la protecziun da la letg e
pretender che quella reglia il diever da
I’abitaziun e da la rauba da chasa; fi-
xeschia las contribuziuns da mante-
gniment per la famiglia; designeschia
tar qual genitur ch'ils uffants restan;
reglia il dretg da visita dals uffants.

Tge post che gida vinavant inter-
vegn ins tar 'administraziun commu-
nala u chantunala.

ta» (2000).

Dretgs e duairs dals consorts

Sco per marida han ils consorts novs
dretgs ma er novs duairs. Ina da las em-
primas acziuns ch’els duain far ¢ decider
per in num da famiglia. Tenor il dretg ma-
trimonial han els differentas opziuns: els
portan tuts dus il num da 'um sco num
da famiglia, els pon dentant er sa decider
per il num da la dunna. Sche la consorta
uil consort navul betg desister da ses num
d’avant la maridaglia, alura po ella/el met-
ter quel num ordavant al num da fami-
glia. Sper il num da famiglia pon ils con-
sorts utilisar en il mintgadi er 'uschenum-
nd num d’allianza. El sa cumpona dal
num da famiglia e dal num da famiglia
d’avant la maridaglia da la dunna u da
I'um. En emprima plazza stat adina il
num da famiglia; il num da famiglia
d’avant la maridaglia vegn agiunta cun in
stritg d’uniun. Il num d’allianza n’¢ betg
in num uffizial e na vegn perquai betg nu-
da en il register da stadi civil. Sin giavisch
po el dentant vegnir menziun en il pas-
saport. Ils uffants communabels portan il
num da famiglia dals geniturs.

Cun maridar midan ils dretgs da bur-
gais da la dunna. Ella survegn il dretg da
burgais chantunal e communal da ses
consort, senza perd perder ses dretg da
burgais da fin uss. Ils uffants communa-
bels obtegnan exclusivamain il dretg da
burgais dal bab.

Dunna ed um procuran communab-
lamain per il mantegniment da la fami-
glia. Els decidan ensemen co chels re-
partan las incumbensas, spezialmain las
activitads da gudogn, da tegnairchasa e
d’educaziun, e quai correspundenta-
main als basegns da la famiglia e da las
pussaivladads persunalas e finanzialas.
Sco contribuziun al mantegniment da
la famiglia quintan tant prestaziuns en
daners sco er la lavur da tegnairchasa,
I'assistenza dals uffants e, per quant che
quai & necessari, la collavuraziun en la
professiun u il mastergn da la consorta
resp. dal consort.

Sche be ina persuna s'occupa dal te-
gnairchasa e dals uffants na po ella per
regla betg surprender in’activitad da gu-
dogn. Ella ha perquai il dretg d’in import
adequat en daners a sia libra disposiziun.
Quest import paja la consorta resp. il
consort ad ella.

Dretg dals bains matrimonials
e dretg d'ierta
Luschenumna stadi dals bains fixescha
d’ina vart co che la dunna e 'um utilise-
schan ed administreschan lur bains da fa-
cultad durant la letg, da l'autra vart fixe-

scha el co las facultads ed ils respargns ve-
gnan repartids en cas da mort u divorzi.
La lescha conuscha trais stadis dals bains
tranter ils quals ils consorts pon tscherner
in: la participaziun a 'acquist, la cumi-
nanza dals bains e la separaziun dals bains.

Tar la participaziun a lacquist han la
dunna e 'um da princip facultads sepa-
radas. Tar la schliaziun dal stadi dals
bains dentant, spezialmain en cas da
mort u divorzi, vegn quintd ensemen
acquist — quai en ils respargns ch’els han
fatg durant la letg. Da questa summa
vegn ina mesadad bunifitgada a la dun-
na e 'autra mesadad a 'um. Tar la cumi:-
nanza dals bains datti trais facultads: Ina
che tutga ala dunna, ina che tutgaa'um
ed ina ch’appartegna a domadus. Tge che
vegn quinta tar ils bains communabels
vegn regla en il contract matrimonial. En
cas da schliaziun dal stadi dals bains vegn
repartida la facultad communabla. Tar la
separaziun dals bains na datti betg ina fa-
cultad communabla. Domadus consorts
restan durant la letg ed er en cas da
schliaziun dal stadi dals bains proprieta-
ris sulets da lur facultads e da lur re-
spargns. Er quest stadi dals bains sto ve-
gnir fixd cun in contract matrimonial.
Sche la consorta ed il consort na fan betg
in contract matrimonial vala en lur letg
tenor lescha la participaziun a 'acquist.

Il dretg d’ierta reglamentescha tgi
ch’erta e co il relasch vegn reparti tran-

tranter trais uschenumnads tscheps. Pa-
rents da 'emprim tschep én ils uffants e
biadis; parents dal segund tschep &n ils
geniturs, ils fragliuns e lur descendents;
parents dal terz tschep en ils tats e tattas
e lur descendents, damai las ondas ed
augs, cusrinas e cusrins. Cun in testa-
ment decida ina persuna che ses relasch
duai vegnir reparti auter che previs en la
lescha. Uschia po ella conceder per
exempel al consort dapli che previs en la
lescha u era favurisar persunas che n'aves-
san uschiglio betg il dretg dierta, sco per
exempel enconuschents ed amis. 11 testa-
ment dastga vegnir mida, abroga u rem-
plazza cun in nov da tut temp.

Il divorzi
Il dretg da divorzi regla la schliaziun da
la letg e las consequenzas dal divorzi.
Sckils consorts én perencletgs da sa se-
parar, pon els far la dumonda da divorzi
da tut temp communablamain avant
dretgira. Sch'i reussescha ad els da sa cun-
vegnir davart tut las consequenzas dal di-
vorzi, preschentan els ina cunvegna cor-
respundenta e decleran chels van d’ac-
cord davart las consequenzas economi-
cas. Plinavant ston els suttametter pro-
postas communablas concernent ils uf-
fants. Silsuenter vegnan els tadlads da la
dretgira tant communablamain sco er se-
paradamain. Sche quella ¢ persvasa ch'il
divorzi vegna giavischa or da libra volun-

Las parts d'ierta legalas (senza testament), las parts legitimas e disponiblas (cun testa-

ment).

ter la consorta surviventa u il consort
survivent e las ulteriuras ertavlas ed ils
ulteriurs ertavels. Tar la mort d’ina per-
suna va tut sia facultad inclusiv ils dai-
vets a las ertavlas ed als ertavels. Questa
facultad, 'uschenumna relasch, tutga
Iemprim a tut ils ertavels ensemen.
Quels pon disponer da princip be
communablamain da quel e furman
perquai ina cuminanza d’ertavels. Per
ch’il relasch possia vegnir erui, sto veg-
nir fatg 'emprim il rendaquint dal dretg
dals bains. Uschespert che sia dimen-
siun e las singulas parts d’ierta &n fixa-
das po l'ierta vegnir repartida tranter las
ertavlas ed ils ertavels.

Sck’i n’¢ betg vegni fatg in testament
u in contract matrimonial fin la mort fi-
xescha la lescha tgi chlerta. Il consort
resp. la consorta han tenor lescha adina
il dretg d’ertar. Il dretg d’ierta dals ulte-
riurs commembers da famiglia dependa
dal grad da parentella. I vegn differenzia

tad e suenter ponderaziuns intensivas,
proclamescha ella il divorzi.

Sck’ina persuna va d’accord davart il
divorzi dentant betg davart sias conse-
quenzas declera ella che la dretgira duaja
giuditgar ils puncts dispitaivels. Sch’ils
consorts na cunvegnan betg davart il di-
vorzi, pon els purtar plant sin divorzi,
premess ch’els han vivi separadamain da-
pi dus onns il mument da linoltraziun

dal plant.

La preschentaziun:
Departament federal da giustia e
polizia. Dretg matrimonial e dretg

d’ierta. In manual per spus e consorts.
Berna 2000.

Dapli infurmaziuns:
chatta.ch/?hiid=135

www.chatta.ch

LA QUOTIDIANA

DA GUIU SOBIELA-CAANITZ

Bl Avant gist quaranta onns, en sis dis da
zercladur 1967 ha I'lsrael conquista in-
tschess bler pli vasts che quels che I'ar-
mistizi da 1949 al surlaschava. lls 22 da
november 1967 ha il cussegl da segirtad
da I'ONU pretendi che I'lsrael retraja
sias truppas da tut quels intschess. 1979
a Washington ha lez stadi firma cun
I'Egiptain patg da pasch che francava la
restituziun da la peninsla da Sinai. Ma
el controllescha anc adina tschellas
conquistas da 1967, pia las collinas da
Golan e cunzunt la Palestina araba, la
quala cumpiglia quella part dal «man-
dat» britannic da 1920-1947 che I'ar-
mistizi da 1949 ha surlascha als Arabs.
La commemoraziun da la victoria da 1967
resent’ins en I'Israel strusch sco motiv da
far festa. Il conflict tranter lez stadi e mili-
zas arabas da Palestina chaschuna anc adi-
na unfrendas da vitas umanas. Carmada da
I'Israel ¢ la pli ferma da la regiun, ma na sa
tuttina betg survenscher ses inimis. Ina
pasch san ins simaginar mo sin la basa d’in
cumpromiss, ma il svilup na para betg d’ir
en questa direcziun. Co &si vegni adaquel-
la? Il magazin «The Economist» (Londra)
deditgescha trais artitgels da ses numer dals
26 da matg 2007 a la guerra da sis dis e

sias consequenzas.

Guerra ed occupaziun
Larmistizi da 1949 n’aveva betg mana ils

Sis dis che han mida ’Orient

Dus pievels tranter Jordan e Mar mediterran

stadis limitrofs da I'Israel a renconuscher
quest vischin nov. «En ils deschdotg mais
avant la guerra [da 1967] hai da en I'ls-
rael bunamain 120 acts da sabotascha; ils
plis ha commess il nov moviment Fatah
davent da Siria u Jordania. Llsrael repli-
tgava adina cun attatgas da retorsiun a
Iengronda» (p. 89). La Siria, alliada cun
I'Egipta, ha supplitgd president Gamal
Abd an-Nasir (1918-1970) da la gidar.
Lez «ha ordini a sias truppas da marschar
en posiziun en la peninsla da Sinai ed ha
blocca il Mar cotschen a las bartgas israe-
lianas» (p. 39). Sin quai ha la regenza da
I'Israel decidi in’acziun militara preventi-
va. Sia armada ha attatga ils 5 da zercla-
dur. Il settavel di & vegnida I'euforia» (p.
89). Als gidieus religius traiva quai enda-
ment ils sis dis da la creaziun dal mund
tenor il Cudesch da la genesis. «La svel-
tezza e dimensiun da la victoria han ma-
na blers Israelians a vesair il maun da
Dieu. Quai ha mida il pajais, stgaffind in
irredentissem naziunalist e religius che
leva colonisar duraivlamain ils intschess
occupads (...). Ils Israelians eran aivers
da la victoria ed ils Arabs schirads da
Pumiliaziun. Quests n’han betg ruga per
la pasch (...). Ils Israclians han commess
la prepotenza narra d’annectar la mesa-
dad araba da Gerusalem e da sfidar il
dretg, la demografia e la sauna raschun
stgaffind colonias giudaicas en tuts in-
tschess occupads, per garantir in Israel pli
vast (...). Quai ha lascha var quatter mil-

liuns Palestinais che basegnan urgenta-
main I'independenza, ma vivan da stretg
en in pajais stenschenta da colonias giu-
daicas — cun saivs, posts da controlla e
tuttas direzzas ed umiliaziuns da I'occu-
paziun militara» (p. 11).

Tuts ston desister
da siemis
La guerra ha tuttina «pina la pasch tran-
ter ['Israel e ses vischins. Cun la disfatga
han ils Arabs entschavi ad acceptar ci’ins
na possia betg disfar il stadi giudaic (...).
2002 I’han ils 22 commembers da la Lia
araba purschi relaziuns tuttafatg norma-
las encunter ina rumida totala dals in-
tschess conquistads 1967; ella ha repeti
sia offerta I'entschatta da 2007 (...). Ma
I'Israel manegia ussa ch’el na cumbattia
betg mo 200 milliuns Arabs, mabain pas-
sa ina milliarda muslims che possedan ar-
mas ed in'ideologia irresistiblas» (p. 42).
El dumbra oz var 7,2 milliuns olmas; 250
000 colonists vivan en I'intschess occupa
€200 000 gidieus en la part araba da Ge-
rusalem. «The Economist» concluda: «I
vul curaschi per far la pasch (...). Igl ¢ in
scandal che loccupaziun cuzza dapi
1967 (...). La resposta ¢ evidenta almain
dapi 1937; quella giada ha ina cumissiun
roiala britannica (...) rapportd chin
,conflict ck’ins na possia betg reprimer’
saja naschi en Palestina, tranter Arabs e
gidieus, e ci’ins duaja parter quel pajais.
Dacurt &si vegni evident era co ch’ins

duaja realisar lezza partiziun. Malgrad
tuttas colonias israelianas, pretendan de-
mografia e gistia cunfins basads sin la lin-
gia d’avant 1967, cun adaptaziuns mini-
malas sco quellas che president Clinton
ha proponi dal 2000 (...). Llsrael stuess
pia renunziar a bunamain tuttas colo-
nias da Cisjordania e parter sia suverani-
tad sin Gerusalem. Ils Palestinais stues-
san acceptar clils plis fugitivs [da 1948]
na turnian betg en las chasas ch’i han
banduna aifer I'Israel [d’oz], mabain en
il stadi nov da Cisjordania e Gaza (...).
Ma anc adina porschan Israelians e Pales-
tinais memia pauc e pretendan memia
bler. LIsrael ha tuttina renunzia al siemi
d’in pajais pli vast che 'aveva fatg perder
il chau suenter la grondiusa victoria da
1967 (...). La regenza isracliana d’oz di
ch’ella haja s'engaschada per in stadi pa-
lestinais. Ma lezza regenza usche flaivla
r’ha betg ristga da dir precis tge pretsch
territorial che I'Israel stoppia pajar. En-
tant én ils Palestinais ids enavos. Sch’il
moviment Hamas manegia quai ch’el di,
refusescha’l anc adina da renconuscher il
dretg dals gidieus d’exister sco naziun en
il Proxim Orient. Talas nardads sa ruinan
sasezzas. Per cuntanscher la pasch, sto
I'Israel desister da Cisjordania e parter
Gerusalem, ed ils Palestinais [fugitivs]
ston renunziar al siemi dal return a cha-
sa e dar a I'Israel in sentiment da segirtad
sco stadi giudaic. Tut tschai ¢n detagls»

(p. 11).

L'armada gida ils colonists
Tenor David Grossmann, scriptur israe-
lian d’oz, & ses pajais usche ferm ch’el na
sappia renconuscher ch’ins duaja schliar
tscherts problems senza duvrar la forza.
Grossmann cumpareglia I'Israel d’oz cun
il herox biblic Simson (Cudesch dals der-
schaders, chapitels 13 — 16), ina sort Er-
cules giudaic che survenscha ils inimis,
ma va en malura pervi da sia naivitad. Da
patratgar dat in messadi electronic che
«Schalom arschav» («la pasch ussa»), mo-
viment da lopposiziun isracliana
(www.peacenow.org.il)*, ha derasa ils 22
da matg 2007 tenor in artitgel publitga ils
21 en la gasetta «Haaretz»: «Gist ussa suc-
ceda ina sort putsch militar en Cisjor-
dania. Larmada [israeliana] transfurma
plaun a plaun lezza regiun en il pajais dals
colonists. La populaziun palestinaisa
vegn stenschentada, ma las colonias pros-
pereschan (...). Larmada bajegia in mir
nua che la Dretgira suprema [da I'Israel]
ha scumanda quai (...). Plinavant na con-
trollesch’la betg pli ils autos cun numer is-
raelian, (...) schebain ch’in tal auto char-
gia cun explosivs & entra dacurt en I'Isra-
el (...). Uffiziers han gida colonists a 'in-
stallar en ina chasa contestada da Hebron
[citad araba da Palestina, G. S.-C.] (...).
A plis lieus vegnan las colonias schlargia-
das, perquai che I'armada ignorescha quai
u schizunt gida.» Co va quai vinavant?

* Adressa: PO Box 29828, Tel Aviv, Israel.
Fax: +972 3 566 32 86.

Omeopatia —
trend era tar ils animals

Dieta da bio sin il Plantahof e sin il Strickhof

H (anr/grc) ler & stada la dieta
da bio en il Center da furmaziun
e cussegliaziun agricula sin il
Plantahof a Landquart. Il tema
central da questa dieta e sta
I'omeopatia. lls dus omeopats
diplomads Susanne Dachauer-
Bardill ed André Ackermann
han demonstra e referi davart
quest tema. lIs 12 da december
ha la medema dieta lieu sin il
Strickhof a Lindau. Atgnamain
sa tracti d’'ina chaussa che noss
perdavants savevan gia. Perquai &
il tema dal referat dad André
Ackermann era sta: «Far adiever
danovamain  d’enconuschien-
tschas tradiziunalas — medischina
pratica da plantas en favur da la
sanadad veterinaria», (Altes Wis-
sen neu angewandt — praktische
Pflanzenmedizin in der Tierge-
sundheit). Omadus referents, Su-
sanne Dachauer sco er André
Ackermann han adina puspe fatg
attent en l'arena dal Plantahof
fullanada che la medischina
omeopatica haja cunfins e sche
quella na bastia betg sche saja da
clamar il veterinari. Il suenter-
mezdi én stads uschenumnads
workshops davart dals temas sco
per exempel pavlar propi biologi-
camain e la qualitad da viver — per

che quella na giaja betg a perder
tranter il bain puril, la lavur e la
famiglia. Quella dieta saja naschi-
da d’ina cooperaziun anteriura
cun il Strickhof, ha Peter Kiichler,
directur dal Plantahof, fatg a

savair en ses pled da bainvegni.

Observar e puspé observar

Cun agid da la demonstraziun da
Susanne Dachauer cun la vatga da
14 onns Canada han las visitadras
ed ils visitaders da quella dieta pu-
di vegnir a savair che ina da las
chassas las pli impurtantas saja
lobservaziun da l'animal, sajan
quai il muvel grond u manidel u in
utsche canarin. Meds omeopatics
daja quai radund 2000, dentantins
stoppia savair quals che gidian en
tge situaziun, «senza enconu-
schientschas na funcziuna naguo,
ha ella declerd. La medischina
omeopatica sa basia savens sin
plantas tissientadas ed ella ha tran-
ter autras numna il tustgin blau e
la belladonna. Observar I'animal
saja fitg, fitg impurtant, surtut era
cura che il muvel ruaussia. Sin tge
vart che in amimal schaschia, tge
temperatura che las chommas ha-
jan, sco che ils excrements e 'umi-
ditad dal nas sajan, tut quai pos-
sian esser indizs per diagnostitgar

Susanne Dachauer demonstrescha sco che ins po constatar sch’i manca insatge ad in animal.

ina malsogna. Dentant ha Susanne
Dachauer fatg attent las audituras
ed ils auditurs en I'arena sin il Plan-
tahof che en cas che la medischina
omeopata na gidia betg saja ra-
schunaivel da clamar il veterinari.

Surtut sin
bains purils biologics

Sco che André Ackermann ha
orientd cun l'introducziun da ses
referat saja la tendenza pli e pli da
provar da guerir vatga, vadel u
portg cun agid da la medischina
omeopatica, «quai surtut sin ils
bains purils biologics, cun agid da
la medischina miaivla», ha Acker-
mann pudi constatar. El ha sutut
tang malsognas dals vadels, da la
grippa enfin la sfuira, dals simtoms
fin la guariziun da talas malatias sco
er davart Pappetit e la vitalitad dals
animals che ins possia influenzar
cun agid da la medischina da plan-
tas. Impurtant saja da vesair la mal-
sogna ad uras, surtut sajan vadels
suttaposts da daventar malsauns
durant la segunda e 'otgavla emna.
Sco fitg impurtant vesa Acker-
mann che ils vadels han durant ils
emprims dis cul da la mamma,
quel cuntegnia fitg blers anticor-
puls — atgnamain quai che er ils
perdavants savevan gia.

FOTO G. R. CANTIENI

LA QUOTIDIANA

DA CLAUDIA CADRUVI / ANR

H lis blers tocs da teater ch’ils Ru-
mantschs preschentan én transla-
ziuns. Ma i dat in bel dumber da tea-
trists iniziativs che han il curaschi da
predersezlaplima e da scrivertocs ori-
ginals. Lemna passada ¢ stada a Vuorz
en il casti la Grotta la derniera da «Den-
ter fargliuns». La spezialitad dal toc: Igl
¢ in teater original rumantsch. Il reschis-
sur Andreas Cadonau ha scrit insatge dal
tuttafatg nunusicd per la Rumantschia —
in discurs tranter dus fragliuns, dals qual
in & sentenzia a la mort e 'auter obtegna
ina medaglia per ses merits durant la
guerra. Il toc tematisescha tranter auter
la dumonda da la culpa che na sa zuppa
betg exnum en ina cella da morts, ma-
bain era davos medaglias da heroxs.

LANR ha di in tschit en las differen-
tas regiuns rumantschas ed ha vuli savair,
nua ch’i ha anc ulteriurs reschissurs che
han scrit ils ultims otg onns agens tocs
per lur gruppa da teater. En Surselva
marscha bler en quest gra.

Tschuor:
«Scriver quai che ma stat a cor»

Mariano Tichuor tutga da preschent tar
ils activs scripturs da teaters. Lonn pas-
s & vegni preschenta sia revue musicala
«Forza Surselva» a chaschun dal giubi-
leum da 100 onns Aurax. Per 'Uniun
dramatica da Breil ha el scrit «Junger
Bauer aus Graubiinden». E per il Festi-
val dal teater rumantsch a Vuorz il 2005
ha Tschuor concepi «Fai grazia, o Porta
Alpina, fai grazia».

«Sch’jau scriv mez il toc, pos jau pren-
der la tematica che ma stat a cor, di
Tschuor. Plinavant possia el gist far il toc
per il dumber da giugadurs che stattan a
disposiziun. Tschuor ha era translata, re-

Or da la plima d’indigens

Reschissurs rumantschs scrivan sez dramas, cumedias, sketschs e perfin opras

spectivamain fatg adattaziuns da tocs da
la litteratura mundiala.

In ulteriur autur d’in toc sursilvan &
Ursicin G.G. Derungs cun la «Passiun
2003» ch’¢ vegnida manada si en Lum-
nezia cun grond success. Medemamain
da la Lumnezia vegn Roman Weishaupt
che ha scrit sco lavur da diplom il toc
«Durchzug — addio, increschantiim und
alpenduft».

Il pli productiv scriptur da teaters e
sketschs sursilvans ¢ probabel Manfred
Veraguth (guarda fanestra). El deriva sco

La prabla «Denter fargliuns» ha gi premiera questa stad en la ruina dal chaste Grotta.

Andreas Cadonau da Vuorz — in igniv da
teatrists incharnads.

A Rueun, betg lunsch davent da
Vuorz, sengascha Gion Iichuor che
scriva e cumpona tocs musicals istorics
(guarda fanestra).

Pli baud devi dapli tocs ladins
Pli baud hajan ins gl en 'Engiadina u Val
Miistair auturs sco Jon Semadeni, Men
Gaudenz e Tista Murk che scrivevian
savens teaters, manegia Lela Kamm da
Scuol. Ella ¢ reschissura ed ¢ plirs onns

Quest atun maina il Chor mischedau
Rueun-Siat si «Nina la Polaca». Igl & gia
il terz toc musical ¢l dirigent Gion
Tschuor ha scrit e cumponi sez.

«Nus importain tut», di Tschuor.
Scl'ins giaja a kino u ad in concert dad
ina brass-band, vegnia purschi cultura
dal’America u da’Engalterra. «<Ma nus
pudessan en sasez far avunda istorgias
sin fundament da noss agen passi.»
Lonn 1999 ha Tschuor inscena cun ses
chor «Sergej ed Onna» en memoria a la
retirada da general Suwarow avant 200
onns. Las sis represchentaziuns planisa-

Gion Tschuor scriva, cumponescha, diregia e fa reschia

das eran stadas fullanadas, ed ins avess
pudi dar manaivel diesch giadas il toc.
«Quai m’ha da la confirmaziun ch’i in-
teressescha la glieud», di Tschuor. Per il
segund toc «Brischa stria» — inscena il
2001 — ha Tschuor fatg vastas retscher-
tgas istoricas ed ha legi documents da
dretgira en l'archiv statal.

Era la basa istorica da «Nina la Pola-
ca» ha Tschuor puspe intercuri da ru-
dent. El ha discurri cun ils indigens che
sa regordan anc da la segunda guerra cu-
rach’i ha da en Surselva almain tschintg
champs da Polacs. En sasez n'avessan ils

Polacs betg dastga avair contact cun in-
digens e maridaglias fissan stadas scu-
mandadas. Ma els stuevan per part tut-
tina gidar las puras che avevan lur
umens sin ils cunfins. En quest ambient
gioga il toc «Nina la Polaca». Tschuor ha
scrit sez il toc, las chanzuns, cumponi
las melodias e la musica per 'orchester.
El vegn era direger e far reschia.

Ses dus vice’s sajan buns e prestian
gronda lavur, di Tschuor. Plinavant sa-
ja il chor fitg engascha ed avert, uschi-
glio na giess quai betg da metter en pe
talas represchentaziuns.

FOTO G. VENZIN

s'engaschada en I'Uniun grischuna per il
teater popular. Ils ultims onns haja ella
inscend plitost teaters translatads, di
Kamm. Ma i dettia tuttina intgins auturs
ladins che scrivian anc sez in toc. Uschia
per exempel Jon Nuotcli che haja era fatg
gieus auditivs per il radio. Lura haja
Jacques Guidon fatg sper pliras transla-
ziuns anc agens teaters.

Da Benedict Stecher da Tarasp ¢ ve-
gnl mana si ils ultims onns dus teaters:
in toc criminal e «Listorgia dal chaste da
Tarasp». Stecher ha era scrit intgins tocs
che n’¢n fin uss anc betg stads sin tribu-
na.

Netzer scriva «sulet» librettos

El na scrivia nagins tocs da teater, di Gio-
vanni Netzer, I'iniziant e manader dad
Origen en Surmir. Sin la dumonda, tgi
che fetschia lura ils librettos per las opras
ed ils tocs dad Origen, respunda Netzer
a moda mudesta: «Jau hai scrit sez ils li-
brettos dals ultims quatter onns. Ma scri-
ver librettos ¢ main cumplitga che da far
in drama.»

Ma usche simpel sco Netzer di, n’esi
probabel tuttina betg sth da producir ils
librettos. Pertge la gronda part da las
opras u dals tocs dad Origen dals ultims
onns ¢én stads bilings — in schizunt tri-

ling.

La glista da scripturs

da teater fiss pli lunga
Lenumeraziun da scripturs da teaters ru-
mantschs n’¢ betg cumpletta. Intgins au-
turs sco Dumenic Andry n'en betg stads
cuntanschibels. I manca per exempel era
auturs sco Niklaus Schubert che han scrit
tocs bilings sco «12 Mal Chalandamarz»
ch’d vegni preschentd questa stad a
S-chanf. Plinavant mancan dramas ch’én
betg vegnids manads si, sco quel da la re-
schissura Giuseppa Hosang da Mustér. El-
la ha scrit ina adattaziun da «La bova
gronda» da Guglielm Gadola. Lemprim
eri planisa da manar si il toc sco gieu sut
tschiel avert, ma la finala n’han ins betg
dumagna ensemen avunda daners per fi-
nanziar la producziun.

Era la glista da scolasts e scolastas u
mussadras da scoletta che scrivan adina
puspe sez ils gieus per la scola fiss anc
lunga.

Cler ¢ en mintga cas: I n’ha betg mo
pli baud da gronds scripturs da dramas e
da cumedias rumantschas, era oz datti
avunda reschissurs e scripturs enga-

schads.

Vuorz e in bun terren
per la dramaturgia

Gist dus auturs da teaters vegnan
da Vuorz: Manfred Veraguth ed
Andreas Cadonau.

Veraguth ha scrit radund in
tozzel tocs e sketschs curts. Per il
festival da teater a Vuorz il 2005
ha el concepi «La platta dil gia-
vel», in toc da 40 minutas.

«A Vuorz hai blers chaus crea-
tivs», di Veraguth. «I regia ina bu-
na atmosfera culturala. Blers vu-
lan far insatge ed uschia ani-
mesch’ins in auter.» El haja ves
da pitschen ensi ch’ins haja fatg
teater en il vitg — era gronds dra-
mas en il casti. Tals eveniments
n’emblidian ins mai. E pli tard,
sco creschi, hajan ins lura era gust
da far part da quest mund da tea-
ter.

Ord la plima dad Andreas Ca-
donau vegnan trais tocs. Lem-
prim & «Valdei als da Valdei» te-
nor ina novella da Gian Fontana.
Il segund toc & «Ventschidas» che
Cadonau ha scrit per il festival da
teater avant trais onns, ed il terz
¢ «Denter fargliuns» che ha g
premiera questa stad.

Il Chirgistan
tranter las na-
ziuns grondas
da la Russia,
China ed India..a

Revolta amez I’Asia

Tge succeda en Chirghistan?

DA GUIU SOBIELA-CAANITZ

B La globalisaziun schlargia noss
cunfins. Adina puspé cumpara en las
novitads in pajais lontan ch’ins locali-
sescha pir suenter in mument da re-
flexiun. Pli grev ési cur ch'il stadi en
dumonda e naschi pir en ils onns no-
vanta, per exempel sco ertavel da
I'Uniun sovietica. Talas naschientschas
han perturba la squadra da geografs e
cartografs ch’era gist vi d’elavurar in’edi-
ziun nova da latlas mundial svizzer,
cumparida 1993 en trais variantas lin-
guisticas sin incumbenza da la Confe-
renza svizra dals directurs chantunals da
I'educaziun. Uss aud’ins ch’il president
da Chirghistan saja fugi e che la Dretgi-
ra suprema da lez pajais haja annulla las
elecziuns parlamentaras dals 13 da mars
pervi da falsificaziuns massivas. I sa trac-
ta d’in dals pli pitschens (199900 km?,
5 milliuns olmas) dals stadis naschids
1991 € 1992 en I'Asia. Ins cumpareglia
lezza revolta cun la revoluziun georgiana
da 2003 e I'ucranaisa da 2004. Ma la
realitad geografica dal pajais chirghis sa
distingua ferm da quella da regiuns ent-
urn il Mar nair.

Da sid encunter nord

Il Chirghistan ¢ situd a var 1700 km a
nord da la riva da ’Ocean ind en Pachi-
stan e 4500 km ad ost da nus en lingia
directa, tranter 39° e 42° a nord da l'e-
quator (Napoli: 40° 527). El cunfina
cun dus gigants dal continent asiatic. El
ha 1051 km cunfins cuminaivels cun il
Casacstan e 858 cun la regiun «Xin Ji-
ang uigura» da China. Sper il punct cu-
minaivel dals trais stadis & situ il culm il
pli aut da Chirghistan, il Dschenghisch-
Hocusu (per russ Pic pobedi, «piz da la
victoria») cun 7439 m, en la chadaina
ck’ils Chinais numnan Tianschan («pi-
zza dal tschiel»). Il pajais na cunfina pia
cun nagin pajais democratic che pudess
prestar in agid sco quel che la Pologna
ha accumpli per 'Ucraina. La geografia
umana da Chirghistan declera ina noda
da la revolta da quests dis, numnada-
main sia victoria pli sperta en las citads
meridiunalas d’Osch e Dschalalabad
(230000 ed 80000 olmas). La popula-
ziun sa concentrescha en duas sdrimas,
quella dal sid, bler pli paupra e pli po-
pulada, cun ina minoritad usbeca (13,8
% da la populaziun totala) ed ina sdri-
ma orasom encunter il nord, cun la cha-
pitala Bischkec (740 000 olmas). En ils
Sid én ils Chirghis cun lur muntaneras
concentrads plitost en la part munta-
gnarda. La revolta encunter president
Ascar Acajev, en uffizi dapi 1991, ha tri-
umfa ils 21 mars ad Osch, citad da ma-
joritad usbeca, e pir ils 24 a Bischkec.

lis pievels tircs
Amis da la belletristica enconuschan ils
Chirghis grazia a lur scriptur biling
Tschinghis Aitmatov. El ¢ renuma per-
quai ch’el dovra er in linguatg interna-

ziunal, il russ. El sa chatta pia en la si-
tuaziun coloniala d’ina Maroccana u
d’in Nigerian che scrivan per franzos u
englais per vegnir legids en I'Occident.
Cur ch'ils Russ han conquista il pajais
chirghis en la segunda mesadad dal
19avel tschientaner, valeva il persan sco
sia lingua da cultura; il tagic, linguatg
uffizial d’in pajais limitrof independent
dapi 1991, pon ins gie resguardar sco in
idiom persan. Ma ils Chirghis, sco lur
vischins casacs, uigurs ed usbecs, discur-
ran linguas tircas. Linguas u idioms?
«Cun lexcepziun dal tschuvasch [dis-
curri en Russia sper la Volga, G. S.-C.]
en tuts linguatgs tircs usche stretgs pa-
rents, areguard la structura grammati-
cala ed il vocabulari da basa, che lur pli-
daders da l’entir intschess da derasaziun,
(...) dal Caucasus fin a I'Asia centrala e
la Sibiria, san s’encleger almain a moda
rudimentara» (1). Dentant ha la pussan-
za sovietica promovi e schizunt stgaffi
plis linguatgs da scrittira, tenor la nor-
ma dals Romans antics: «Divide et im-
pera» («Divida e domineschal»). Il
chirghis per exempel han ins cred durant
la resistenza dals franctiradurs «basma-
tschids» (fin a 1929), schebain ch’i dava
gia in linguatg da scrittira usbec. Doma-
duas linguas scriv’ins cunzunt cun lalfa-
bet cirillic. I senclegia ch’il chirghis sa
chatta en ina situaziun subordinada en
fatscha al russ, tant pli che 12,5% dals
avdants da Chirghistan &n Russ.
Schizunt schlattas chirghisas han ins
russifitgd cun la desinenza «-ev» u «-ov»
vi dal tschep tirc u arab.

L'unitad da Tirchestan

Fin en il 20avel tschientaner hai da ina
schientscha da I'unitad dals pievels tircs
tranter la Mongolia ed il Mar caspic; lur
intschess numnav’ins «Tirchestan». En
in lexicon franzos da 1947 leg’ins la de-
finiziun suandanta da quest num geo-
grafic: «Regiun da I’Asia che cunfina a
nord cun la Sibiria, a vest cun il Mar ca-
spic e I'Iran, a sid cun I’Afganistan, I'In-
dia ed il Tibet, ad ost cun la Mongolia,
ed ¢ partida tranter la Russia e China»
(2). Lediziun renovada da 1968 define-
scha il Tirchestan differentamain: «De-
signaziun duvrada antruras da I'admini-
straziun imperiala russa (...). Corre-
spunda a I'Asia centrala u mesauna so-
vietica d’oz (...) e cuntrastescha cun il
Tirchestan chinais, oz Xin Jiang» (3).
Ma anc 1973 ha ina chasa editura da
Minca, spezialisada en monografias re-
giunalas, entitula «Turkestan» la versiun
tudestga dal cudesch englais «Beyond
the Oxus», pia «Da lautra vart da
I'Oxus», in flum renuma en lantica e
numna oz Amudarja. Lautur scriva: «lls
Tircs vivan lung lentir cunfin sid da Si-
biria, dal Mar caspic a las parts ost dal
desert da Gobi. Lauta chadaina da
muntogna da Tianschan parta [l'in-
tschess, separond il Tirchestan russ dal
chinais u oriental. Ils Uigurs en il pievel
tirc dominant da la vart chinaisa, nua

ch’i dat dentant era gruppas pli pit-
schnas da Casacs, Chirghis ed auters
pievels. Tuts, da la vart russa sco da la
chinaisa, én musulmans» (4), numnada-
main sunnids.

La dictatura en I'Usbhechistan

Tge vul dir la revolta chirghisa da mars
2005? E’la mo in putsch che ha chatscha
Acajev per dar ses post a 'um dal Sid
Curmanbec Bachijev? F’la er ina revolu-
ziun? Cun tge finamira(s)? Ils schabetgs
d’Osch e Bitschkec pon ins vesair ord
plis puncts da vista. Fin ussa percor-
sch’ins cunzunt in putsch a favur d’in
terzet che ha gia exercitd uffizis publics
en ils davos onns, numnadamain Bachi-
jev, Rosa Otunbajeva e Felix Culow.
Quai han ins cumpareglia cun la «revo-
luziun fragmentara» rumena da 1989,
cur che gidanters dal tiran executd han
simplamain surpiglia la pussanza. Ma la
dictatura dal «conducator» da las Carpa-
tas era bler pli dira ed inumana che I'au-
tocrazia d’Acajev. Areguard las conse-
quenzas pussaivlas da la revolta, ston ins
far endament ['unitad religiusa e lingui-
stica dal Tirchestan. In cunfin artifizial
da 1099 km separa il Chirghistan da
I'Usbechistan (25 milliuns olmas), nua
che president Islam Carimov persequite-
scha opposiziun senza misericordia. 11
rapport d«Amnesty international» da-
vart 2003 descriva la situaziun en 'Usbe-
chistan sco suanda: «Almain 6000 pra-
schuniers politics, t. a. bleras dunnas,
eran anc adina en arrest en cundiziuns
crudaivlas, inumanas ed umiliantas. De-
fensurs dals dretgs umans e tschients dis-
sidents politics u religius presumads han
ins turmenta, pitga, arresta senza process
u sentenzid a painas da praschun en pro-
cess illoials, sco era savens maltractd u
tortura (...). Las autoritads usbecas sur-
passan anc adina lur obligaziuns naziu-
nalas ed internaziunalas davart ils dretgs
umans e n’han fatg nagut per meglierar
la situaziun lamentabla en lez reguard»
(5). 11 svilup en Chirghistan vegn segir
ad influenzar la situaziun en I'Usbechi-
stan. Dentant ha 'equipa nova da Bisch-
kec fin ussa mo stabili ina data per I'elec-
ziun dal successur d’Acajev (ils 26 da zer-
cladur) senza formular in program da re-
genza. La regenza provisoria da lez pajais
asiatic ha giavischd Ia mediaziun da
I'Organisaziun per la segirtad e coopera-
ziun en 'Europa. I sto anc sa nussar sch’i
succedia dapli ch’ina substituziun par-
ziala dal persunal politic.

1) Heinz M. Wendt, Sprachen. Terza ediziun.
Frankfurt/Main (Fischer Taschenbuch Ver-
lag, ISBN 3-596-24561-3) 1987, p. 327.

2) Paul Augé e Claude Augé (ed.), Nouveau pe-
tit Larousse illustré. Paris (Larousse) 1947,
p. 1731, chavazzin «Turkestan».

3) Nouveau petit Larousse. Paris (Larousse)
1968, p. 1746, chavazzin «Turkestan».

4) Edgar Knobloch, Turkestan. Minca (Prestel,
ISBN 3 7913 0044 X) 1973, p. 28.

Amnesty International, Jahresbericht 2004.

Frankfurt/Main (Fischer Taschenbuch Verlag,

ISBN 3-596-16185-1) 2004, pp. 570-571, chavaz-

zin «Usbekistan».

«In prototip da collectader na datti betg. Medis fin lavurers rimnan models», di Roger Suter.

FOTOS C. CADRUVI

Quant lunsch sto il model esser fidaivel a I'original? Davart questa dumonda debatte-

schan ils amaturs cun ardur.

«Sto esser ch’ils umens han in gen spezial»

Ina visita en il mund da la viafier da model

DA CLAUDIA CADRUVI / ANR

B A Meggen sper Lucerna datti ina sti-
zun cun trens da models. Quella stizun
ha la pli gronda elecziun da models da
la Viafier retica en Svizra. Sto esser
ck’ils umens han in gen spezial che pro-
cura ch’els han plaschair narr da trens da
model - sco las dunnas che han plaschair
da tastgas u chalzers.» Quai respunda Ro-
ger Suter, il possessur da la stizun, sin la
dumonda pertge che tants umens rim-
nan models. La gronda part da la clien-
tella da Suter &n umens. Dunnas vegnan
darar tschiffadas da la fevra da rimnar
trens.

I saja la fascinaziun per la tecnica e la
pussaivladad da muventar e manavrar in-
satge, di Suter. «Ma in prototip per il col-
lectader da model na datti betg.» I tutga
propi tuttas stresas da la societad — dal la-
vurer fin tar 'academicher.

«Tut sto constar!»

La firma Bemo en Germania produce-
scha la pli gronda collecziun da models
da la Viafier retica. La fatschenta da Su-
ter ¢ il meglier client da Bemo en Svizra.
«Ins sto propi far in cumplimet a questa
firma. Ella enconuscha las relaziuns da la

viafier svizra bunamain meglier che nus,
ed ella fa bler per celebrar quest hobi.»
Ad exposiziuns e messas tschentia la fir-
ma tudestga adina or entiras cuntradas
da model cun la Viafier retica. En sia vi-
trina ha Suter reserva ina buna part dal
plaz per ils trens grischuns che rodlan sin
il binari stretg.

Ma co ¢ quai insumma tar ils models
da la Retica? Dovran quels er autras ro-
daglias cl'ils originals? U po ins metter
quests models sin las medemas rodaglias
sco ils models da la Viafier federala? « Tut
sto constar», di Suter e ri sur da questa
dumonda profana che mo in laic po
tschentar. «I na vegniss mai tolera da la
clientella, sch’ins mettess trens da la Re-
tica sin auters binaris.» Las revistas spe-
zialisadas crititgassan a moda massiva in
tal sbagl. Ils models en fabritgads en la
proporziun 1:87. Qua dastgan sa chape-
scha era las rodaglias betg divergiar ed es-
ser trais millimeters pli ladas. Quai fiss
donn e putg.

| dat duas revistas svizras d'amaturs

La fidaivladad tar l'original procuria per
grondas debattas entaifer la scena, di Su-
ter. Sch’in bischen mesira tar il tren ori-
ginal mo trais u quatter centimeters, n'¢

el strusch pli vesibel tar in model. Das-
tgan ins lura laschar davent in tal detag]
u betg? Quai ¢én dumondas ch’occupan
la branscha e che vegnan discuttadas cun
ardur en las duas revistas mensilas dils
amaturs svizzers.

IIs models da la Retica sajan sa chape-
scha ina nischa, ma els porschian ina fas-
cinaziun singulara, raquinta Suter. I ca-
pitia mainsvart chinsatgi, che saja gist
viagia cun il vagun da panorama sur il
Bernina, vegnia en stizun e ditgia ch’el
stoppia exnum avair in tal model.

Ils models da la Retica vegnan produ-
cids en pli pitschnas ediziuns ch’ils mo-
dels da la Viafier federala u quels dad au-
tras viafiers naziunalas. Perquai custan ils
models da la Retica era dapli. Il pli nov
model, il «Churer Pendel» cun locomo-
tiva e dus chars, custa pli che 600 francs.
Per ina locomotiva singula sto ins quin-
tar cun var 300 francs.

Spetgar fin a la pensiun
Igl & pia in hobi pulit char e per uffants
n'esi strusch pussaivel d’acquistar models
mo cun daners da satg. «Perquai cumen-
zan savens umens da mia posa a col-
lecziunar trens ed adempleschan a sasez
il giavisch ch’els avevan da mat, expli-

Las locomotivas cun reclamas én tschertgadas.

tgescha Suter. Pliras giadas sajan seme-
sters pli vegls — paucs dis suenter la pen-
siun — vegnids en fatschenta ed hajan
ditg ch’els veglian uss immediat cumen-
zar a rimnar models.

La Bemo ha da preschent circa 250
models da la Retica en il sortiment. La
firma tudestga fabritgescha dapi pli che

30 onns models da la viafier grischuna. I
dettia dentant anc producents pitschens
che fabritgeschian models da messing
cun ediziuns da forsa 50 fin 200 tocs a la
giada. Questas ediziuns sajan cumbina-
das cun lavur a maun e custian perquai
anc dapli, di Suter. Ma i dettia clientella
ch’apprezieschia talas exquisitads.

«Made» en Grischun

Tgi che vul cumprar trens da model
na sto betg pelegrinar fin a Meggen
sper Luzerna. I dat era en il Grischun
stizuns cun ina purschida per amaturs
da trens. Ad Igis exista schizunt in ate-
lier per trens e staziuns da model, nua
ch’i vegn fatg blera lavur a maun.
«Nus faschain quai ch'ils auters na san
betg far», explitgescha Enrico Pirovi-
no, il possessur da latelier. «Perquai
avain nus er ina clientella fitg engra-
ziaivla.» Pirovino fabritgescha models
da messing ch’ins survegna uschiglio
nagliur. Igl ¢ pitschnas preziosas per
las qualas ils amaturs van lunsch.
Pirovino elavura era models da ba-
sa sin giavisch spezial, per exempel

Pemprima locomotiva a vapur da la
Viafier retica. Quella vegn dada colur
cun mintga minissim detagl — exact
sco avant tschient onns. Per questa
qualitad én ils clients pronts da spe-
tgar in mez onn fin che Pirovino fur-
nescha 'empustaziun.

En ses sortiment ha Pirovino era
bajetgs da staziuns, punts e viaducts:
Lentira staziun da Mustér, la punt da
Tavanasa, il viaduct e la staziun da Fi-
lisur, la chasetta da guardia d’Ardez, la
staziun Carolina tranter Brail e Zer-
nez per numnar mo paucs exempels.

Dapli infurmaziuns chattan ins sut
www.mbapiro.ch

Locomotiva a vapur.

Nostalgia.



	Cov.pdf
	1a.pdf
	1b.pdf
	2.pdf
	3.pdf
	4.pdf
	5.pdf
	6.pdf
	7.pdf
	8.pdf
	9.pdf



